
ᑐᓴᐅᒪᔪᓕᕆᔨᒃᑯᑦ 

ᓄᓇᕐᔪᐊᕐᒥᑦ ᐃᓕᓴᐃᔩᑦ ᐅᓪᓗᖓ 2021 

ᐱᒋᐊᕐᕕᖓ: ᐅᑐᐱᕆ 5, 2021 

ᐃᓱᓕᕝᕕᖓ: ᐅᑐᐱᕆ 5, 2021 

ᓄᓇᕘᓕᒫᒥ  30 ᑎᑦᑕᑯᓗᐃᑦ 

ᐅᓪᓗᒥ, ᐅᑐᐱᕆ 5, 2021, ᓄᓇᕐᔪᐊᕐᒥᑦ ᐃᓕᓴᐃᔩᑦ ᐅᓪᓗᕆᖕᒪᒍ, ᐃᖅᑲᐅᒪᓐᓇᕐᖢᓂ 

ᐃᓕᓴᕆᓗᒋᓪᓗ ᐊᒃᓱᕈᕐᖢᑎ ᐃᖅᑲᓇᐃᔭᕐᐸᒃᑐᑦ ᓄᓇᕗᒻᒥᑦ ᐃᓕᓴᐃᔨᑦ ᐃᓕᓐᓂᐊᕐᕕᖕᒥᓪᓗ 

ᐃᖅᑲᓇᐃᔭᕐᑎᖏᑦ. 

1994−ᒥᓂᓂ, ᓄᓇᕐᔪᐊᕐᒥ ᐃᓕᓴᐃᔩᑦ ᐅᓪᓗᖓ ᐃᖅᑲᐅᒪᔭᐅᖃᑦᑕᕐᐳᖅ ᓇᓪᓕᐅᓐᓂᖓᓂ 

ᐊᑎᓕᐅᕐᑕᐅᓚᐅᕐᑎᓪᓗᒍ ᓄᓇᕐᔪᐊᕐᒥ ᑲᑐᔾᔨᖃᑎᑦᒌᑦ 1966 ILO/UNESCO ᐊᑐᓕᖁᔭᐅᓚᐅᕐᑐᑦ 

ᐱᔾᔪᑎᓕᑦ ᐃᓕᓴᐃᔨᑦ ᖃᓄᐃᓕᖓᓂᖏᓐᓂᑦ, ᓴᖅᑭᑦᑎᓪᓗᑎᒃ ᐱᔪᓐᓇᐅᑎᖏᓐᓂᑦ 

ᑲᒪᒋᔭᒃᓴᖏᓐᓂᓪᓗ ᐃᓕᓴᐃᔨᑦ ᓄᓇᕐᔪᐊᓕᒫᒥ. 

ᑕᒪᑐᒪᓂ ᐊᕐᕌᒍᒥᑦ ᓄᓇᕐᔪᐊᒥᑦ ᑲᑐᔾᔨᖃᑎᒌᒃᑯᖏᑦ ᓂᕈᐊᓚᐅᕐᑐᑦ ᐱᔾᔪᑎᐅᔪᒥᑦ “ᐃᓕᓴᐃᔨᑦ 

ᐆᒻᒪᑎᒥ ᐃᓕᓐᓂᐊᕐᓂᖕᒥᑦ ᐅᑎᕐᑎᑦᑎᓂᖅ”. ᓄᕙᒡᔪᐊᕐᓇᖅ-19 ᓄᓇᕐᔪᐊᒥᑦ ᖃᓂᒪᓂᖃᕐᑎᓪᓗᒍ, 

ᓄᓇᕗᒻᒥᑦ ᐃᓕᓴᐃᔨᑦ ᐃᓕᓐᓂᐊᕐᕕᖕᒥᓪᓗ ᐃᖅᑲᓇᐃᔭᕐᑎᑦ ᓴᖅᑭᔮᕐᑎᑦᑎᓚᐅᕐᐳᑦ ᓴᓇᑐᓂᖕᒥᓂᒃ 

ᓴᖅᑭᑦᑎᓪᓗᑎᑦ ᐅᓗᕆᐊᓇᙱᑦᑐᒃᑯᑦ ᐃᓚᐅᑎᑦᑎᓂᒃᑯᓪᓗ ᐃᓕᓐᓂᐊᕐᑎᑦᑎᓪᓗᑎᒃ ᐅᖓᓯᒃᖢᑎᒃᓗ 

ᐃᓕᓐᓂᐊᕐᑎᑦᑎᓪᓗᑎᒃ ᐃᓕᓐᓂᐊᕐᑎᖁᑎᒥᓂᒃ. ᐃᓕᓐᓂᐊᕐᕕᑦ ᐅᒃᑯᐃᕐᑎᓪᓗᒋᑦ ᐅᑭᐊᒃᓵᖅ, 

ᐃᓕᓴᐃᔨᑦ ᐸᖕᓇᐅᑎᖏᑦ ᐅᑎᕐᑎᑦᑎᓂᖕᒧᑦ ᐃᓕᓐᓂᐊᕐᓂᖕᒥᑦ ᐱᔭᕆᐊᖃᓪᓚᕆᓚᐅᕐᑐᖅ 

ᐃᓕᓐᓂᐊᕐᑎᑦ ᑲᔪᓯᑦᑎᐊᖕᓂᖏᓐᓄᑦ. 

ᓄᓇᕗᒻᒥᐅᑦ ᖁᔭᓕᖁᔭᐅᕗᑦ ᓄᓇᓕᖏᑦᑕ ᐃᓕᓴᐃᔨᖏᓐᓄᑦ ᐃᓕᓐᓂᐊᕐᕕᓪᓗ 

ᐃᖅᑲᓇᐃᔭᖅᑎᖏᓐᓄᑦ. ᐱᕕᖃᕆᑦ ᖁᔭᓕᓗᑎᓪᓗ ᐃᓕᓴᐃᔨᒥᑦ ᐅᓪᓗᒥ! 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᑐᕋᐃ ᕉᑦᔅ  

ᐊᐅᓚᑦᑎᔨᐅᓚᐅᑲᒃᑐᖅ, ᑐᓴᒐᒃᓴᓕᕆᔨᒃᑯᑦ 

ᐃᓕᓐᓂᐊᕐᓂᓕᕆᔨᒃᑯᑦ 

867-975-5645 

info.edu@gov.nu.ca 

